
                                                                             Bosnia and Hercegovina

Općina Ilijaš
                       Municipality Ilijas

OPĆINSKI NAČELNIK
           MUNICIPALITY MAJOR

Služba za prostorno uređenje i stambeno-komunalne poslove 

OPĆINSKO  VIJEĆE  ILIJAŠ

   Odgovori na vijećnićka pitanja i inicijative sa  23. sjednice Općinskog vijeća Ilijaš održane dana 30.10.2014.godine

                                                                                                         Ilijaš: Novembar  2014.godine

ALAN  ŠERAK - vijećnik SDP-a

Inicijativa:"Pokrećem inicijativu da nadležna inspekcija izađe na lokalitet Ljubine i ustanovi zakonitost izgradnje potpornih zidova i ostalih objekata što za posljedicu ima sužavanje rijeke Ljubine, te naloži istom da se nelegalna izgradnja obustavi i da se spriječi daljnja izgradnja kako ne bi došlo do neželjenih posljedica".

Odgovor: Po zahtjevu stranke, a i po službenoj dužnosti 17.novembra 2014.godine  urbanističko - građevinski inspektor je obišao lokalitet gradnje potpornih zidova u koritu rijeke Ljubine  dionicu naselja Stupe  i ustanovio da postoje izgrađeni potporni zidovi i o tome obavjestio vodnog Inspektora Kantona Sarajevo obzirom da je ova problematika u nadležnosti Kantona. Isto tako prosljeđena je i vaša inicijativa. U telefonskom razgovoru saznao sam da narednih dana treba da navrati da zajedno obiđemo kompletnu dionicu korita rijeke Ljubine.

MARIONETA ILIĆ-JURETA – vijećnica SDP-a

Inicijativa 2:"Pokrećem inicijativu da se obezbijedi 8 (osam) rogova dugih 6(šest) metara za rekonstrukciju krova na Domu kulture u Ljubini, jer će isti, ukoliko bude puno snijega, pasti i samim tim će šteta biti veća. Ugradnju će obezbijediti stanovnici MZ Ljubina".

Odgovor: U toku su aktivnosti na realizaciji ove inicijative, izvršen je obilazak terena, urađena spacifikacija materijala i očekujemo isporuku materijala.

SELVER  HERIĆ-vijećnik SDP-a                                             

Pitanje:"Na putu Sarajevo-Tuzla, na ulazu u Donje Čevljanoviće na jednoj krivini se dešavaju saobraćajne nesreće, pogotovo kada pada kiša. Da li je u pitanju pogrešan nagib ili masna cesta, treba provjeriti? Za jedan mjesec su se desile 22 nesreće na toj krivini. Stoga tražim da se ovo pitanje uputi Federalnom ministarstvu prometa i komunikacija-Direkciji za ceste".

Odgovor:Pitanje je proslijeđeno JP"Direkcija cesta Federacije BiH"Sarajevo.

SAUDIN  DURMIĆ-vijećnik SDA

Inicijativa:"Pokrećem inicijativu prema JKP "Rad"Sarajevo i nadležnoj općinskoj službi, a tiče se opravke posuda za odlaganje smeća na teritoriji općine Ilijaš.

Obrazloženje:Većina posuda za odlaganje otpada(kontejnera) nema predviđene poklopce koji su u prethodnom periodu skinuti, da li od strane pojedinaca ili su predmet krađe. Prisustvo pasa lutalica ovaj problem usložnjava i odloženo smeće u kontejnere raznosi i razbacuje oko istih i po javnim površinama i stvaraju ružnu sliku, a predstavljaju i potencijalnu opasnost širenja zaraze i sl."

Odgovor: Pitanje je dostavljeno JKP"Rad"Sarajevo.

NAPOMENA:U prilogu dostavljamo odgovor na vijećničku inicijativu, koji je pristigao iz Direkcije za puteve Kantona Sarajevo.

Centar za dozvole: 033-580-664

Odsjek za prostorno: 033-580-663, fax: 033-580-670

Odsjek za stambeno komunalne poslove: 033-580-669,033-580-672

